
KIRISH 

Energiya iste’molini baholash dunyodagi har qanday poʻlat ishlab 

chiqaruvchi uchun asosiy qiziqish uygʻotadi. Energiya balansi har qanday jarayonni 

oʻrganish uchun birinchi qadamlardan biri hisoblanadi. Energiyadan foydalanishni 

toʻgʻri tahlil qilish poʻlat ishlab chiqarish jarayonini yaxshiroq nazorat qilish uchun 

muhim hisobalanadi. Elektr pechlarida poʻlat ishlab chiqarishda kirish va chiqish 

energiyalarini aniq tushuntirish jarayoni va uning harakatlantiruvchi kuchlari 

haqida toʻgʻri tushuncha beradi. 

Elektr yoy pechida poʻlat ishlab chiqarish 

Elektr yoy pechida poʻlat ishlab chiqarishda asosan shixta materiallarini qayta 

suyuqlantirish orqali olinadi. Elektr yoy pechida uzluksiz quyish orqali asosan 

uglerodli poʻlat, legirlangan poʻlat, zanglamaydigan poʻlat va boshqalar kabi turli 

xil poʻlatlarni ishlab chiqarish uchun ishlatiladi. Pechning oʻlchamlari bir necha 

kilogrammdan 250 tonnagacha oʻzgarib turadi. Kichik oʻlchamdagi pechlar 

quymalar ishlab chiqarish korxonalarida koʻproq foydalanib kelinmoqda. Odatda, 

poʻlat ishlab chiqarish korxonalarida elektr yoy pechini 15 tonna va undan katta 

hajmdagi pechlardan foydalanilmoqda. Dastlab elektr yoy pechida ikki bosqichli 

shlak amaliyoti bilan ishladi, ya’ni dastlab oksidlovchi elementlar orqali shlakni 

hosil qilish va jarayon oxirida shlak tarkibidagi Fe dan FeO qaytarib olishdan 

foydalanildi. Ushbu ish sharoitlari yuqori ishlov berish vaqtiga, ishlab chiqarish 

tezligiga, elektrod sarfini oshirishga, yuqori elektr energiyasini iste’mol qilishga va 

boshqa faktorlar inobatga olinadi. Umumiy natija yuqori operatsion xarajatlar 

hisoblanadi. Elektr yoy pechidagi soʻnggi ishlanmalar orasida Ultra High Power 

ta’minoti, kislorodli yoqilgʻisidan foydalanish, koʻpikli shlak amaliyoti, suyuq 

metallni yaxshi aralashtirish, elektrodni sovutish, yon devorlar uchun suv bilan 

sovutilgan panellar va boshqalar kiradi. Elektr yoy pechidar poʻlat ishlab chiqarish 

uchun asosiy futerovkadan foydalanadi. Oksidlovchi shlak bilan asosiy futerovka 

poʻlat tarkibidagi zararli element boʻlgan fosforni ma’lum bir miqdorda tozalash 

imkonini beradi. Fe va C, Si, Mn kabi boshqa elementlar ham havo tarkibidagi 

kislorod hisobiga oksidlanadi. Boshqacha qilib aytganda, elektr yoy pechida poʻlat 

ishlab chiqarish jarayonida qotishma tarkibidagi elementlar miqdori oʻzgaradi. 

Qotishmani kimyoviy tarkibini me’yorlash suyuq metall tarkibiga ferroqotishmalar 

kiritish orqali yaxshilanadi. Demak, elektr yoy pechida poʻlat ishlab chiqarishda 

kovshdan foydalanish zarur boʻladi. Shuni ta’kidlash kerakki, kimyoviy isitish 

elektr yoy pechida poʻlat ishlab chiqarishda elektr energiyasini sarfini kamaytiradi 

[1, 2]. 

Energiya balansi 

Har qanday jarayonni tushunish uchun energiya balansi eng muhimi 

hisoblanadi. Yillar davomida elektr yoy pechida poʻlat ishlab chiqarish uchun keng 

qoʻllanildi. Elektr yoy pechida poʻlat ishlab chiqarish uchun juda koʻp ma’lumotlar 

mavjud [3]. Induksion pechida poʻlat ishlab chiqarishda ma’lumotlar yеtarli emas 

va jarayon haqida tushuncha beruvchi adabiyotlar juda kam hisoblanadi [4]. 

Shuningdek, induksion pechida kirish va chiqish energiyalari haqida tafsilotlar 

mavjud emas. Soʻnggi yigirma yil ichida induksion uglerodli va konstruksion 

poʻlatlarni suyuqlantirib olish hajmi ortdi. 

1-rasm. Elektr poʻlat ishlab chiqarishda energiya balansi (a) induksion pech 

(b) elektr yoy pechi. 

Induksion va elektr yoy pechlarida poʻlat ishlab chiqarish uchun odatiy 

energiya balansi 1-rasmda ifodalangan. Ikkala pech uchun ham qayta suyuqlantirish 

uchun energiya balansi koʻrsatilgan. Chap tomonda kirish energiyasi, oʻng tomon 

esa chiqish energiyasi tasvirlangan. Induksion pechi boʻyicha ma’lumotlar 

induksion pechlar yordamida poʻlat ishlab chiqaradigan ishlab chiqarish 

korxonalaridan olingan. Taqqoslash bir tonna poʻlat ishlab chiqarish uchun 

qilingan. 

